«Салымшы жинақтаушы зейнетақы қорын қалай таңдау керек»  
 жадынамасы  

Жинақтаушы зейнетақы қорларының болуы  Қазақстан Республикасы  жинақтаушы зейнетақы жүйесін  күштірек және бәсекеге қабілетті етеді, ал салымшының өз зейнетақы жарналарынан жинақталған қаражаттарын сеніп салатын зейнетақы қорына (бұдан әрі- ЖЗҚ)   таңдау мүмкіндігі бар.

2010 жылғы 01 маусымдағы жағдай бойынша Қазақстан Республикасында 1 корпоративтікті қоса, 13 ЖЗҚ  жұмыс істейді.

ЖЗҚ таңдау кезінде және зейнетақымен қамсыздандыру туралы келісім-шарт жасағанға дейін болашақ салымшыға  мынадай құжаттармен танысып, ЖЗҚ қызметінің негізгі аспектілеріне назар аудару керек:

1. ЖЗҚ-да зейнетақы жарналарын тарту және зейнетақы төлемдерін жүзеге асыру құқығын беретін ЖЗҚ-ға  уәкілетті органның  лицензиясы бар екеніне көз жеткізу керек.

 Қажетті деректемелер мен байланыс деректері көрсетілген уәкілетті  органның  тиісті лицензиясы бар ЖЗҚ тізбесі Қазақстан Республикасы Қаржы нарығын және қаржы ұйымдарын реттеу мен қадағалау агенттігінің (бұдан әрі – Агенттік)  ресми сайтында – www.afn.kz (бұдан әрі - Агенттік сайты) «Қаржы  нарығы  субъектілеріне арналған ақпарат/Жинақтаушы зейнетақы жүйесі/Жалпы мәліметтер» бөлімінде орналастырылған. 
2.  Зейнетақы ережелерінің шарттарын олардың Агенттікпен келісілгендігі фактісін алдын ала тексеру арқылы  тексеру керек (бұл ақпаратты ЖЗҚ  растауы мүмкін). Бұл ретте  ЖЗҚ мен салымшының  құқықтары мен міндеттемелеріне аса назар аудару керек. 

Қазақстан Республикасы  заңнамасына сәйкес ЖЗҚ зейнетақы ережелері - салымшылары мен алушыларының құқықтары мен міндеттерін анықтайтын құжат ол мынадай мәселелерді анықтауы тиіс оның:

- зейнетақымен қамтамасыз ету туралы зейнетақы шарттарының өзгеру және тоқтатылу тәртібі;

- зейнетақы жарналары мен төлемдерді жүзеге асыру тәртібі және талаптары;

- қордың салымшылар мен алушылар алдындағы міндеттемелері бойынша  жауапкершілік;

- салымшылар мен алушыларды олардың жинақталған зейнетақы қаражатының жай-күйі туралы салымшыларды хабарландыру тәртібі;

- жинақталған зейнетақы қаражатын бір ЖЗҚ басқа қорға аударым жасау талаптары;
- салымшыларға ЖЗҚ акционерлері, зейнетақы активтерін инвестициялық басқаруды жүзеге асыратын ұйым (бұдан әрі – ЗАБЖАҰ) және кастодиан банк туралы мәліметтер беру;

- жинақтаушы зейнетақы қорлары, салымшылар және алушылар арасындағы  құқықтық қатынастардың өзге ерекшеліктері. 


Сонымен қатар, зейнетақы ережелері ЖЗҚ салымшылардың (алушылардың) мүдделеріне шек қоймауы және нашарлатпауы керек. 

3. Зейнетақы жарналарының тиісті түрлері (міндетті, ерікті және ерікті кәсіби) есебінен ЖЗҚ қол қоюға ұсынатын зейнетақымен қамсыздандыру туралы Келісім-шарттың жобасы оның шарттарын, сонымен қатар тараптардың құқықтары мен міндеттерін  мұқият оқуды қажет етеді.
Бұл ретте зейнетақымен қамсыздандыру туралы келісім-шарт ЖЗҚ және салымшы арасында жазбаша түрде Агенттік Басқармасының 2009 жылғы 27 ақпандағы № 36  қаулысымен бекітілген және Агенттіктің сайтының «Заңнама» бөлімінде орналастырылған міндетті зейнетақы жарналары, ерікті зейнетақы жарналары, ерікті кәсіби зейнетақы жарналары есебінен зейнетақымен қамсыздандыру туралы типтік келісім-шарттарға сәйкес жасалады.
Қол қоюға ұсынылатын зейнетақымен қамсыздандыру туралы келісім-шарттың  жобасын оқығанда ЖЗҚ салымшыларының құқықтары мен мүдделерін қорғау мақсатында «Қазақстан Республикасында зейнетақымен қамсыздандыру туралы» Қазақстан Республикасының Заңы (бұдан әрі – Заң)  мыналарға: 

- зейнетақы жарналарын  тарту және өз қызметі үшін комиссиялық сыйақы алу бойынша қызметтен басқа, кәсіпкерлік қызметті;
- өз қажеттілігі үшін сатып алынған мүлікті сатып алу-сату және жалға беруді қоспағанда, мүлікті сатып алу-сатуды жүзеге асыруға, уәкілетті орган анықтайтын  қаржы құралдарымен мәміле жасауға;

- сақтандыру  қызметіне;

- акциядан басқа бағалы қағаздарды шығаруға;

- Жарғылық Қазақстан Республикасы аумағындағы қор биржасының тізіміне енгізілген (уәкілетті органның нормативті құқықтық актісімен анықталған) қаржылық ұйымдардың және қаржылық емес ұйымдардың, сондай-ақ ЖЗҚ автоматтандыруды жүзеге асыратын заңды тұлғалардың капиталға қатысу үлесін немесе акцияларын сатып алуды қоспағанда, заңды тұлғалардың капиталға қатысу үлесін немесе акцияларын сатып алуға атқаруға болмайтындығын ескерген өте маңызды.

4. ЖЗҚ инвестициялық декларациясы – бұл инвестициялау  объектісінің тізбесін, зейнетақы активтеріне қатысты инвестициялық қызметтің мақсаттарын, стратегияларын, шарттарын және шектеулерін, зейнетақы активтерін хеджирлеу мен әртараптандыру шарттарын анықтайтын құжат, ол зейнетақы ережелеріне қосымша болып табылады.

Яғни, ЖЗҚ салымшының таңдауы ЖЗҚ инвестициялық декларациясын есепке ала отырып жүзеге асырылуы қажет. 

Бұл ретте ЖЗҚ салымшының сұрауы бойынша инвестициялық портфельдегі бағалы қағаздардың атауы және саны, сондай-ақ ЖЗҚ зейнетақы активтерінің жалпы сомасына қатысты осы бағалы қағаздарға инвестиция  көлеміне пайыздық арақатынасы көрсетілген  инвестициялық портфельдің құрылымын ашатын ақпаратты берулері қажет.

Дегенмен, мемлекеттік бағалы қағаздар сияқты қаржылық құралдар басым болатын инвестициялық портфель ең аз тәуекелді, бірақ ең аз кірісті болып саналады және ЖЗҚ инвестициялық портфелінде басқа жоғары кірісті қаржы құралдарының басым болуы бұдан жоғары тәуекелдерді болжайды.
5. ЖЗҚ инвестициялық қызметінің тиімділік көрсеткіші  ол 12, 36 және 60 ай кезеңіне есептелетін номиналды кірістілік коэффициенті (К2) зейнетақы активтері бойынша ЖЗҚ номиналды кірістілігінің көрсеткіші болып табылады.

Инвестициялық кіріс – ЖЗҚ зейнетақы активтерін  инвестициялаудың нәтижесінде алынған ақшалар. Инвестициялық кіріс зейнетақы активтері және дививдендтері / сыйақы немесе ЖЗҚ бағалы қағаздар бойынша купондары құнының өсуінен және т.б. тұратындығын есте сақтаған жөн. 
ЖЗҚ зейнетақы активтері жоғары болған сайын, салымшылар өз  жинақталған қаражаттарына жоғары инвестициялық  кіріс алатындығы бәріне мәлім.

Осыған орай,  номиналды кірістілік коэффициенттерінің мәні туралы деректермен қатар,  ЖЗҚ инвестициялық портфельдеріндегі тәуекелдер мәні туралы деректермен танысу қажет. Жалпы қабылданған экономикалық  ұстанымдарға сәйкес  кредиттік тәуекел неғұрлым төмен болған сайын инвестициялық портфель соғұрлым сенімді болады, ол ЖЗҚ  тұрақтылығына  оң ықпал етеді.

ЖЗҚ бойынша  кредиттік және нарықтық тәуекелдердің мәні туралы мәліметтер Агенттіктің сайтында («Қаржылық нарық субъектілеріне арналған ақпарат / Жинақтаушы зейнетақы жүйесі / Статистика / Кредиттік, пайыздық, валюталы және қаржылық тәуекелдер бойынша мәліметтер» бөлімінде) жарияланады. 
Заңнамаға сәйкес ЖЗҚ инвестициялық есепке түсетін зейнетақы активтері, зейнетақы активтері инвестициялық басқару бойынша қызметті жүзеге асыруға лицензиясы бар ЗАИБЖАҰ және / немесе ЖЗҚ инвестициялауға жатады. 

Зейнетақы активтері инвестициялық басқаруды өз бетінше жүзеге асыратын ЗАИБЖАҰ немесе ЖЗҚ, кірістіліктің ең кіші мәнінен төмен кірістілікті алуды қамтамасыз етеді. 
ЖЗҚ номиналды кірісінің коэффициенттері  және кірістіліктің талап етілетін ең кіші мәні  туралы мәліметтер  ай сайынғы негізде  Агенттіктің сайтында (Қаржылық нарық субъектілеріне арналған ақпарат / Жинақтаушы зейнетақы жүйесі / Статистика / Кредиттік, пайыздық, валюталы және қаржылық тәуекелдер бойынша мәліметтер» бөлімінде) 12, 36 және 60 ай кезеңіндегі К2 көрсеткіші туралы ақпарат бар кесте түрінде жарияланады.
Кестеде келтірілген деректерден таңдалған ЖЗҚ кірістілігінің ең кіші мәнінен К2 көрсеткішінен ауытқу дәрежесі туралы қорытынды шығаруға болады, сондай-ақ осы көрсеткіштің ЖЗҚ орындауының басқа ЖЗҚ осындай көрсеткіштерімен салыстырмалы талдамасын жасау керек.

Күнтізбелік жыл соңына есептелетін (60 ай кезеңіне) номиналды кірістілік  көрсеткіші кірістіліктің ең кіші мәнінен аз шаманы құрайды, ЖЗҚ номиналды кірістілік  пен кірістіліктің ең кіші мәні  көрсеткіштерінің арасындағы  айырмашылықты қалпына келтіреді, ол есеп жүргізілген жылдан кейінгі жылдың 1 ақпанына  дейінгі мерзімде  кастодиан-банктің инвестициялық  шотына есепке алынуы тиіс.
Сонымен қатар, жинақталған зейнетақы  қаражатының сақталуы мақсатында қосымша зейнеткерлікке шығу сәтінде инфляция деңгейін ескере отырып міндетті зейнетақы жарналарының сомасынан тұратын салымшылардың нақты енгізген сомасын қайтару бойынша мемлекеттік  кепіл көзделген.

6. ЖЗҚ қаржылық тұрақтылығының маңызды көрсеткіші оның бекітілген пруденциалдық нормативтерін орындауы туралы мәліметтер болып табылады. 

Пруденциалдық реттеу ЖЗҚ немесе ЗАИБЖАҰ қаржылық тұрақтылығына мониторинг жүргізу мақсатында тұрақты негізде есептелетін нормалар мен лимиттерді міндетті түрде қадағалауға арналған жүйе және реттейтін орган тарапынан қадағалаудың негізгі әдістерінің бірі болып табылады.
Осылайша, Қазақстан Республикасы заңнамасымен «ЖЗҚ меншікті капиталының жеткіліктілігі (К1)»  пруденциалдық нормативі бекітілген, ол  қабылданатын тәуекелдерді есепке ала отырып, тұрақты қызмет етуге арналған меншікті капиталдың қажетті   деңгейін анықтайды.  К1  пруденциалдық норматив көрсеткішінің мәні неғұрлым жоғары болған сайын ЖЗҚ қаржылық жағдайы соғұрлым тұрақты.
ЖЗҚ үшін пруденциалдық нормативтерді орындау міндетті. Оларды бұзушылық болуы мүмкін шығындардың орнын толтыру және салымшылардың алдында  міндеттемелерін орындау үшін ЖЗҚ меншікті капиталының  жеткіліксіз екенін, сондай-ақ  ЖЗҚ үшін тәуекелдердің артуын немесе шығындардың болуын растайды. Олардың заң бұзушылықтарында Агенттік  лицензияны қайтарып алуға дейінгі  шектеулі ықпал ету шаралары және санкциялар қолданады.
ЖЗҚ пруденциалдық  нормативтердің мәні, меншікті капиталы, міндеттемелері және активтері туралы мәліметтер Агенттіктің сайтында («Қаржылық нарық субъектілеріне арналған ақпарат / Жинақтаушы зейнетақы жүйесі / Статистика / Кредиттік, пайыздық, валюталы және қаржылық тәуекелдер бойынша мәліметтер» бөлімінде) жарияланады.

7. Негіздемесі бар шағымдар мен өтініштер мөлшерінің көп болуы ЖЗҚ қабылданған міндеттемелерінің орындалмағандығын және салымшыларға қызмет көрсету сапасының тиісті деңгейде еместігін растайды. 

Барлық қажетті көрсеткіштер: қаржы нарығы және қаржы ұйымдары  секторларына шаққандағы түскен шағымдар мен өтініштердің статистикасы, оларды қарастыру барысында анықталған заңнаманы және / немесе келісім-шарт талаптарын бұзушылықтар  туралы ақпарат, сондай-ақ ЖЗҚ қызметі жөніндегі шағымдар және өтініштердің негіздемесінің көрсеткіштері Агенттіктің сайтында («Қаржылық қызметтерді тұтынушыларға арналған ақпарат / Тұтынушылардың шағымдары (талдау және статистика)» бөлімінде ) жарияланады.
ЖЗҚ жіберетін ең көп таралған бұзушылықтары ЖЗҚ жинақталған зейнетақы қаражатын дер кезінде аудармау, салымшылардың ерік білдірусіз зейнетақымен қамсыздандыру туралы келісім-шартын жасау, салымшыға жеке зейнетақы шотынан  дұрыс көшірмені бермеу, ЖЗҚ өтініш берушімен Қазақстан Республикасы заңнамасы талаптарына сәйкес келмейтін келісім-шарт жасасуы, жинақталған зейнетақы қаржыларының төлемдерін дер кезінде жүзеге асырмау болып табылады.
ЖЗҚ салымшының  құқықтарын бұзған немесе зейнетақымен қамсыздандыру туралы келісім-шартта көзделген өз міндеттемелерін орындамаған жағдайда салымшы ЖЗҚ, уәкілетті орган, сот және / немесе прокуратураға өтініш беру құқығы бар.

8. ЖЗҚ қатысты Агенттік қабылдаған санкциялар мен шектеулі ықпал ету шаралары туралы мәліметтерден салымшы үшін ЖЗҚ қызметінің сапасы  туралы маңызды ақпарат алуға болады.
Зейнетақы жүйесінің  қатысушылары Қазақстан Республикасының зейнетақымен қамсыздандыру туралы заңнамасының талаптарын бұзған жағдайда Агенттік оларға санкциялар мен шектеулі ықпал ету шараларын қолданады.

ЖЗҚ қатысты уәкілетті орган  қолданған санкциялар мен шектеулі ықпал ету шаралар санының көп болуы, олардың жиілігі, қайталануы ЖЗҚ заңнама талаптарын  қадағаламайтындығын,  басшылық тарапынан ЖЗҚ қызметіне бақылау жасамайтындығын растайды.

Агенттіктің ЖЗҚ, сондай-ақ олардың лауазымды тұлғаларына қолданған санкциялар мен шектеулі ықпал ету шаралары, сонымен қатар  оларды қолданудың негіздемесе тұрақты негізде Агенттіктің сайтында (Қаржылық нарық субъектілеріне арналған ақпарат / Жинақтаушы зейнетақы жүйесі» бөлімінде) жарияланады.

                                                           * * *

Осылайша, салымшының таңдауы әр ЖЗҚ қызметінің көрсеткіштерін: зейнетақы ережелерінің, зейнетақымен қамтамасыз ету туралы шарттың, инвестициялық декларациялардың талаптары, инвестициялық портфельдердің  құрылымдарын,  номиналды кірістіліктің және пруденциалды нормативтер көрсеткіштерін, ЖЗҚ  комиссиялық сыйақы көлемдері, ЖЗҚ ұсынатын  қосымша қызметтер,  ЖЗҚ қызметіне негізделген шағымдар, ЖЗҚ қолданылған санкциялар мен шектеулі ықпал ету шаралардың сипатына және мөлшеріне кешенді және салыстырмалы талдауға негізделуі керек.
Салымшы бүкіл жинақтаушы жүйесінде болу кезеңінде жоғарыда көрсетілген ЖЗҚ көрсеткіштерін бақылауы және салыстыруы қажет.
Сонымен бірге, тізімі қоса берілетін, ЖЗҚ және ЗАИБЖАҰ қызметінің жоғарыда аталған аспектілерін реттейтін негізгі нормативті  құқықтық актілермен танысқаны және оларды оқығаны жөн. 
